
Gulmira SHARIPOVA 
Buxoro tumanidagi 

19-maktab 1-toifali boshlang’ich  

sinf oʻqituvchisi 

 

BOSHLANG’ICH SINF ONA TILI DARSLARIDA DIDAKTIK OʻYINLARNI 

MULTIMEDIA TEXNOLOGIYASI ASOSIDA TASHKIL ETISH 
 

Maqola boshlang’ich sinf ona tili darslarida axborot texnologiyalari vositasida didaktik oʻyinlarni 

tashkil etish muhokamasiga bag’ishlangan.  

Kalit soʻzlar: ona tili darsi, ta’lim, didaktik oʻyin, multimedia, kompyuter, guruh, didaktik vosita.  

Статья посвящена обсуждению организации дидактических игр средствами информационных 

технологий на уроках родного языка в начальных классах. 

Ключевые слова: урок родного языка, обучение, дидактическая игра, мультимедиа, 

компьютер, группа, дидактический инструментарий. 

The article is devoted to the discussion of the organization of didactic games through information 

technology in the lessons of the native language of the primary class. 

Key words: native language lesson, education, didactic game, multimedia, computer, group, didactic 

tool. 

 

Kirish. Bugungi kunda Respublikamizda Prezidentimiz rahbarligida axborot texnologiyalari va 

kompyuter texnologiyalaridan foydalanishga katta e’tibor berilmoqdaki, inson oʻz faoliyatida kompyuter 

texnologiyalarini oʻzlashtirishda foydalanuvchi sifatida oʻzini namoyon qilish shart boʻlib qolmoqda. Chunki 

insonning butun hayoti axborotni saqlash, uni qabul qilishdan iborat. Ammo inson miyasi qanchalik 

mukammal boʻlmasin, juda katta miqdordagi axborotlarning hammasini xotirasida saqlay olmaydi va kelajak 

avlodga toʻliq yetkazib beraolmaydi. Shuning uchun axborot texnologiyalardan foydalanishga zaruriyat 

tug’iladi. Darhaqiqat, axborot texnologiyalari fan-texnikaning muvaffaqiyatli rivojlanishini ta’minlash, 

oʻquvchilarning innovasiya va intellektual faoliyatini rivojlantirish asosini tashkil etadi. Shu jihatdan ham 

ta’lim va tarbiya jarayonida axborot texnologiyalaridan foydalanish ta’lim samaradorligini oshirish uchun, 

avvalo, oʻrgatish lozimligini keltirib chiqardi. Shuning uchun boshlang’ich sinf oʻquvchilarida kompyuter 

bilan ishlash koʻnikmasini shakllantirish zarur boʻladi.  

Asosiy qism. Mazkur muammoni hal etish maqsadida boshlang’ich sinflarda informatika darslarini 

tashkil qilish koʻrsatib oʻtilgan. Mazkur vazifalarni bajarish, ya’ni boshlang’ich ta’limda kompyuter va 

axborot texnologiyalaridan foydalanish tizimini ishlab chiqish, oʻquvchilarning kompyuter savodxonlik 

darajasini oshirish lozimligini anglatadi. Chunki, boshlang’ich ta’limda oʻqitiladigan bu fan axborot 

texnologiyalari bilan qurollanish yoʻllarini oʻrgata oladi. Hozirgi kunda kompyuter texnologiyasi yordamida 

hisoblash, yozish, oʻqish, oʻrganish, gapirish, chizish, maketlar tayyorlash, axborot qabul qilish, qayta 

ishlash, oʻynash mumkin. Shu jihatdan ham boshlang’ich sinflarda fanlarni oʻqitishda multimedia vositasida 

tabiat hodisalarini namoyish qilishda, oʻquvchilarning bilim, koʻnikma va malakalarini nazorat qilishda, 

oʻzlashtirish darajasini aniqlashda foydalaniladi.  

Kompyuter har bir oʻqituvchi va oʻquvchi faoliyatini, oʻtiladigan fanlarning mazmunini hisobga olgan 

holda dars jarayonini axborotlashtirishga yordam beradi. Natijada pedagogik jarayon uchun zarur didaktik 

vositalar, ularning metodik ta’minoti multimedia vositasida amalga oshiriladi. Oʻquvchilarning oʻquv 

faoliyatini rivojlantirishda kompyuter xotirasiga kiritilgan turli didaktik oʻyinlardan foydalanish katta 

ahamiyat kasb etadi.  

Oʻquvchilar kompyuter xotirasidagi didaktik oʻyin orqali oʻz bilimlarini mukammallashtirib boradi. 

Shu jihatdan qaraganda, ta’lim jarayonida qoʻllanadigan didaktik oʻyinlarning roli beqiyosdir. Didaktik 

oʻyinlar ta’lim jarayoni samaradorligini oshiradi, oʻquvchilar faolligini, ijodiy fikrlashini rivojlantiradi. 

Chunki, boshlang’ich sinf oʻquvchilari multimedia vositasida berilgan oʻyinlarni qiziqib bajaradi. 

Ayniqsa, boshlang’ich ta’lim jarayonida kompyuter muhim oʻrin tutadi. 6-7 yoshli bolalar faoliyati 

kompyuter vositasida berilgan didaktik oʻyinlar qiziqarli kechadi. Multimediali oʻyin darslarida bolalar 

diqqati toʻliq jalb etiladi, xotirasi, aqliy tafakkuri yaxshi ishlaydi. Shuni ta’kidlash kerakki, kompyuterdagi 

didaktik oʻyinlar qonun-qoidaga rioya qilgan holda tashkil etiladi. Oʻyinlarni oʻtkazish mashg’ulot tarzida 

amalga oshirilishi maqsadga muvofiqdir. 

Biz ham olimlarimizning bu tasnifiga qoʻshilamiz. Chunki, boshlang’ich sinflarda oʻquvchilarning 

psixologik xususiyatlari va didaktik jihatlarini hisobga olib, oʻyinlarning turiga ahamiyat berish maqsadga 

muvofiq boʻladi. 

Oʻqituvchi oʻquvchilarni kompyuter qarshisiga oʻtqazadi va oʻquvchilardan kompyuter ekranida 

nechta toʻrtburchakni koʻrayotganini va ularning ichida qanday harflar joylashganligini soʻraydi. Birinchi 

toʻtrburchakda qanday harf borligini, uni talaffuz qilishni, u unli yoki undosh tovush ekanligini birinchi 

kompyuterda oʻtirgan oʻquvchidan soʻraydi. Ikkinchi kompyuterda oʻtirgan oʻquvchidan ikkinchi 

toʻrtburchak qanday rangda ekanligi, bu toʻrtburchakning ichida qanday harf joylashganligi, u harf unli yoki 

undosh tovush ekanligini soʻraydi. Oʻquvchi ikkinchi toʻrtburchakning rangi havo rangda ekanligi, unda “n” 

tovushi joylashganligini, bu tovush undosh tovush ekanligini aytadi va “n” tovushini talaffuz qilib koʻrsatadi. 

Uchinchi oʻquvchi uchinchi toʻrtburchak qizil rangda ekanligi, bu toʻrtburchakning ichida “a” tovushi 

joylashganligini, unli tovush ekanligini talaffuz qilib koʻrsatadi. Bu harflar birikib “ona” soʻzi hosil 

boʻlganligini aytadi. Bu topshiriqlar bajarib boʻlgandan soʻng, oʻqituvchi toʻrtburchakda berilgan soʻzlarni 

oʻqiydi. Oʻquvchilar kompyuterda mustaqil ravishda topish lozim boʻlgan tovush oʻrnini ikkinchi bir xildagi 

toʻrtburchak bilan koʻrsatadi. 

Oʻqituvchi oʻquvchilarning savodini chiqarishda samarali foydalanish mumkin. Oʻquvchilarning 

nutqini rivojlantirish maqsadida didaktik oʻyinni davom ettirish mumkin. Bunda oldin kompyuterda 

bajarmagan oʻquvchilar bajarishadi. Bu didaktik oʻyinlar bevosita oʻqituvchi rahbarligida barcha 

oʻquvchilarning ishtirokida kompyuter texnologiyasidan foydalanib bajariladi. Mashg’ulotlarning 

davomiyligi 40 daqiqaga moʻljallangan boʻlib, oʻquvchilarning kompyuter texnologiyasi bilan ishlash tezligi, 

kompyuter savodxonligi, qanchalik oʻzlashtirganligini aniqlash maqsadida ham oʻtkazilishi mumkin. 

Oʻquvchilarning faolligini oshirishda, olgan bilimlarini xotirada uzoq saqlanib qolishida kompyuterli 

oʻyinlarning roli kattadir. Kompyuterli oʻyinlar oʻquvchilarning qiziqishini orttirishda oʻziga xos xususiyatga 

ega. Ana shunday kompyuterli oʻyinlardan biri didaktik oʻyinlaridir. Bu didaktik oʻyinlarni oʻtkazish uchun 

uning maqsad va vazifalari belgilab olinadi. Shu belgilangan vazifalarni amalga oshirishda multimediali 

texnologiyadan foydalaniladi. 

Xulosa. Darsda respublika ta’lim markazi tomonidan berilgan multimedia ilovalari asosida mashg’ulot 

musobaqa tarzida oʻtkaziladi. G’olib chiqqan guruh a’zolari rag’batlantiriladi. Bu bilan oʻquvchilarning 

harflarni oʻzlashtirganliklari toʻg’risidagi bilimlari aniqlanadi, ziyrakligi, xotirasi, topqirligi tekshirib 

koʻriladi. Xuddi shunday har bir berilgan rasmlar orqali dars mashg’ulotlarini tashkil etish mumkin. 

Boshlang’ich sinf oʻquvchilari bilan olib boriladigan didaktik oʻyinlarni kompyuter orqali tashkil qilish, 

birinchidan, boshlang’ich sinf oʻquvchilarining kompyuter savodxonligini, takomillashtirishga xizmat qiladi, 

ikkinchidan, oʻquvchilarning harflarni puxta oʻzlashtirishlari va yozish koʻnikma va malakalarini 

shakllantirishni, uchinchidan, lug’at boyligini yanada kengaytirishga yordam beradi. 

